
АННОТАЦИЯ 
Мақолада Шарқий Туркистон халқлари хитой манжурлари жабр-зулмидан қочиб, 

Ўрта Осиёнинг икки минтақасига яъни Еттисув ўлкаси ва Фарғона водийси ҳудудларига 
кўчиб ўтиши масалалари ёритилган.  

Шарқий Туркистонда ҳарбий саркарда ва дипломат Ёқуббек томонидан мустақил 
давлат тузилади. 1877 йилда унинг вафот этиши билан ўғиллари ўртасида тахт учун кураш 
бошланади ва бу хитойликларга қўл келади. Еттишаҳар давлатининг босиб олиниши 
аҳолининг Фарғона водийсига кенг миқёсдаги қўчишига сабаб бўлади. Кўчиш оқибатида 
Фарғона водийсига этник уйғурларнинг катта қисми кўчиб келди ва уйғурларнинг 
қишлоқлари вужудга келади.      

Калит сўзлар: миграция, Еттисув, уйғурлар, Ёқуббек, виза, дунган, Қошғар, 
Андижон, Ўш, чегара.  

ИСТОРИЯ МИГРАЦИИ НАСЕЛЕНИЯ ИЗ ВОСТОЧНОГО ТУРКЕСТАНА В 

ФЕРГАНСКОЙ ОБЛАСТИ В КОНЦЕ XIX ВЕКА 
 

АННОТАЦИЯ 
В статье обсуждается проблема народов Восточного Туркестана, спасающихся от 

гнета китайских маньчжур и переселяющихся в два региона Средней Азии: 70-е годы и 
Ферганскую долину. 

Независимое государство будет создано в Восточном Туркестане военачальником и 
дипломатом Якуббеком. После его смерти в 1877 году между его сыновьями началась борьба 
за престол, которая перешла в руки китайцев. Оккупация государства Эттишахр привела к 
массовому переселению населения в Ферганскую долину. В результате миграции большое 
количество этнических уйгуров мигрировало в Ферганскую долину, и возникли уйгурские 
деревни. 

Ключевые слова: миграция, Еттису, уйгуры, Якуббек, виза, дунган, Кашгар, 
Андижан, Ош, граница. 

National University of Uzbekistan 

akromjon_axunov79@mail.ru 

 
THE HISTORY OF POPULATION MIGRATION FROM EASTERN TURKESTAN IN 

THE FERGHANA REGION AT THE END OF THE XIX CENTURY 
 

ABSTRACT 
The article discusses the problem of the peoples of East Turkestan fleeing the oppression of 

the Chinese Manchus and moving to two regions of Central Asia: the 70s and the Fergana Valley. 
An independent state will be created in East Turkestan by the military leader and diplomat 

Yakubbek. After his death in 1877, a struggle for the throne began between his sons, which passed 
into the hands of the Chinese. The occupation of the Etishahr state led to a massive resettlement of 
the population to the Fergana Valley. As a result of migration, large numbers of ethnic Uyghurs 
migrated to the Fergana Valley and Uyghur villages emerged. 

Index Terms: migration, Ettisu, Uighurs, Yakubbek, visa, Dungan, Kashgar, Andijan, Osh, 
border. 

 
1.Долзарблиги: 
Шарқий Туркистондан ва Фарғона водийсига Буюк ипак йўли бўйлаб жойлашган 

жуда муҳим ҳудудлардан ҳисобланади. Ушбу ҳудуд вакиллари қадимдан ўзаро савдо-сотиқ 
алоқаларини йўлга қўйганлар, фаол маданий маданий алоқалар йўлга қўйилган эди. Ўрта 
Осиё Россия империясига таркибига қўшиб олинганидан кейин ҳам ушбу алоқалар тўхтаб 
қолмади. вилоятига ХIХ аср бошларидан Цин империяси сиёсий, иқтисодий вазият 
ёмонлашади. Хитойликларнинг маҳаллий аҳолига кўрсатган зулми тез-тез қўзғолонлар ва 
турли сиёсий чиқишларга сабаб бўлади. Шарқий Туркистон халқлари хитой манжурлари 
жабр-зулмидан қочиб, Ўрта Осиёнинг икки минтақасига яъни Еттисув ўлкаси ва Фарғона 
водийси ҳудудларига кўчиб ўта бошлаганлар. Бугунги кунда ҳам юртимизда шу даврда 
миграция натижасида кўчиб келган турли миллат вакиллари истиқомат қилмоқда. Уларнинг 
энг каттаси уйғурлар бўлиб, ҳозирда уларнинг миллий-маданий марказлари мавжуд. Бугунги 
кунда кўп миллатли Ўзбекистонда ушбу даврда юртимизга миграция қилган миллат ва 
элатлар тарихини ўрганиш муҳим аҳамият касб этади.   

2. Методлар ва ўрганилганлик даражаси: 
Мақолада Хитой империяси сиёсий босими ортидан XIX асрнинг сўнгги чораги ҳамда 

XX асрнинг бошларида Шарқий Туркистондан Фарғона водийсига кўчиб ўтишга мажбур 
бўлган халқлар тақдири, миграцияга оид статистик маълумотлар қиёсий таҳлил тамойиллари 
асосида ёритилган. 

Ўз ўрнида ушбу мавзу бир қатор олимлар М.Павлов, Хайназаров Б., Камалов А.К., 
Валихонова Г.К., Баратова Г.С., Куропаткин А.Н., Губаева С.С., Инагамов Ш.Ш. 
кабиларнинг илмий тадқиқот ишларида уйғурларнинг Фарғона водийсига кўчиб келиши, 

Қошғар амирлигининг қулаши ва унинг миграцияга таъсири, уйғурларнинг кўчиши Фарғона 
водийси топонимларида акс этиши хусусида бир қанча маълумотлар келтирилган.  

3. Тадқиқот натижалари: 
ХIХ асрнинг иккинчи ярмида Цин империясининг кучсизланиши оқибатида 

Қошғарнинг мустақиллиги учун курашлар авж олади. Шундай вазиятда Пскентлик 
савдогарнинг ўғли бўлган ажойиб саркарда Ёқуббек ушбу минтақани эгаллаш ва мустақил 
давлат тузиш учун ўз ғарбий фаолиятини бошлади.  

У 1866 йили 30 август куни Ўш шаҳридан Терек-довон орқали ўз ғарбий юришини 
бошлади. 1867 йил ёзига келиб Қошғар ҳудуди хитойликлардан озод қилинди. 1867 йил ёзга 
қадар бўлган бир йилдан ортиқ давр ичида Муҳаммад Ёқуббек бир неча марта ҳарбий юриш 
қилиб, Кучор, Ёркент, Қашқар хонликларини бирлаштирган. Уч хонлик асосида шаклланган 
давлат Еттишаҳар давлати деб аталди.[1] Зеро, бу давлат доирасига Қашқар, Ёркент, Хўтон, 
Оқсув, Учтурфон, Кучор, Қорашаҳар каби Шарқий Туркистоннинг етти шаҳри кирган эди. 
Шундай қилиб, Муҳаммад Ёқуббек Қашқарга келгандан кейин 4-5 йил давомида Шарқий 
Туркистоннинг асосий қисмини бирлаштирди, унинг иқтисодий ва сиёсий ривожланишига 
шароит яратди. [2] 

Муҳаммад Ёқуббек машҳур саркарда бўлиши билан бирга, моҳир сиёсатчи ва уста 
дипломат ҳам бўлган. У минтақада тинчлик ва тартиб интизом ўрната олди. Ўз навбатида 
ушбу давлатни бир томондан Англия ва Туркия иккинчи томондан Россия империяси ўз 
таъсир доирасига киритиш ҳаракатида бўлдилар. Бироқ, 1877 йил май ойида Курла 
шаҳарчасида Ёқуббекни сирли ўлими натижасида Шарқий Туркистонда вазият кескинлашди. 
Ёқуббекнинг ўғиллари – Бекқули ва Хокимхон тўра ўртасидаги тахт талашуви оқибатида 
Еттишаҳар давлати заифлашиб, хитойликлар томонидан босиб олинади. 

Еттишаҳар уйғур давлатининг йўқ қилиниши сабаб бўлади. Яна кўплаб қўзғалонларда 
иштирок этган шарқий туркистонликлар 1876-1884 йиллар орасида Чор Россияси мустамлакаси 
бўлган ҳудудларига қочиб ўтган.  

1877 йил 5 августда Хакимхон тўра ўзининг 5 минг кишилик тарафдорлари билан 
Россия империяси чегараларини кесиб ўтади. Хакимхонтўра Қошғарда ўзининг ҳокимиятини 
ўрнатишучун рус қўшинларидан умид қилади ва рус ҳокимиятига хат ёзади.[3] Россия 
ҳокимияти Хакимхон тўра қўшинларини қуролсизлантиради ва уларни Фарғона водийсига 
йўналтиради. Хакимхон тўра ўзининг 25 кишилик яқинлари билан аввал Ўш кейинчалик 
Шаҳрихонга қараб кетади.  

Фарғона водийсига Қошғардан энг кўп қочоқлар Бекқулибекнинг мағлубиятидан сўнг 
кўчиб ўтадилар. Бекқулибек Хакимхонтўранинг мағлубиятидан сўнг Шарқий Туркистоннинг 
бошқа ҳудудларини бўйсундиришга уринади. Лекин ҳудудлардаги ҳукмдорлар 
Бекқулибекнинг ҳокимиятини тан олишни истамайдилар. Қошғар шаҳрини беҳуда қамал 
қилиши ва манчжурлар империясининг қўшин тортиб келиши натижасида Терак довони 
орқали Фарғона водийсига қочиб ўтишга мажбур бўлади. 

Қошғарнинг хитойликлар томонидан эгалланиши ва Бекқулибекнинг қочганлиги 
ҳақидаги хабарлар етиб келганидан сўнг рус ҳукумати уни муносиб кутиб олиш учун 
тегишли чораларни кўради. Бекқулибек 1877 йил 15 декабрида етиб келади. Қолган аксарият 
қочоқлар чегарани 16 ва 17 декабрь кунлари кесиб ўтадилар. 1877 йил 23 декабрь куни Ўшга 
4641 нафар қашқарлик эмигрантлар (улардан 3573 эркак ва 968 аёл) рўйхатга олинган эди. 
Шу тариқа Қашқардан келган қочоқлар сони 5 минг нафарга етган. [4] 

Рус ҳукумати совуқ кунларда Бекқулибек довонни талофотларсиз ўтиб олишлари 
учун барча шароитларни яратадилар. Ўшдан Терек довонига 579 та юк ташийдиган отлар 
жўнатилади. Бундан ташқари қирғизлардан 30 та от ва туялар ёлланади. [5] 

Архив маълумотларига кўра 1877 йил 14-29 декабрь кунлари чегарани 5675 киши, шу 
жумладан 4413 нафар эркак ва 1262 аёл кесиб ўтади. Бундан ташқари 500 киши Андижон 
уездига Қорасув орқали келади. Келган эмигрантларнинг 2081 нафари Ўш шаҳрининг ўзида 
қолади, 500 Ўш вилоятининг турли уездларига кетадилар. 16 қипчоқ ва 14 қирғиз-қипчоқлар 
Андижон вилоятига (397 Андижон, 103 Наманган, 133 Шаҳрихон, 258 Марғилон, 258 

Марғилон, 573 Қўқон, 44 Асака, 13 Чуст, 13-Аравон, 23-Хўжанд, 66-Пскент, 61-Қурама, 58-
Тошкент, 46-Ўралтепа 22-Самарқанд, 13-Хива, 51-Қоратегин, 16-Булоқбоши, 84-Бухоро, 35-
Бадахшон, 22-Афғонистон ва 31-Туркистон ) ўзларининг келиб жойлари бўйича 
жойлашганлар. [6] 1878 йил 14 январда тузилган рўйхатда уларнинг этник келиб чиқиши 
ҳақида ҳам қўшимча маълумотлар келтирилади. Унга кўра улар орасиддан 1070 дунган, 1283 
қашқарлик, 211 Ўшлик, 573 қўқонлик, 129 қипчоқ Андижон уездидаги Икки сув ораси 
уездидан бўлган. [7] 

Статистик маълумотларга кўра 1877-1878 йилларда хитой ҳарбийлари тазйиқидан 
қочган 3.000 га яқин қозоқ, ва 6180 уйғур Қўқон хонлиги (Фарғона водийси)га қочиб ўтиб, жон 
сақлайдилар. [8] 

Кейинчалик ҳам Қашқар ва Или вилоятидан чиққан уйғур қочоқлари оқими тўхтамаган 
эди. 1883 йил 12 февралдага Петербург шартномасига кўра Ғулжа (Шарқий Туркистон) 
Хитойга топширилади.[9] Натижада мусулмон аҳолининг Хитой қўшинлари билан 
тўқнашувлари авжига чиқади, ҳамда шарқий туркистонлик қочоқларнинг янада йирик 
оқимининг пайдо бўлишига олиб келади. “Петербург” шартномасининг имзоланиши кўчиб 
кетаётганлар сонининг ортишига таъсир кўрсатади.[10] Шарқий Туркистоннинг шимоли-
ғарбий ва шимоли-шарқий қисмларидан Еттисув ўлкаси ва Фарғона водийси томон доимий 
ҳаракатдаги йўллар ҳам пайдо бўлади. Ҳатто Еттисув ўлкасига кўчиб ўтганларнинг маълум 
қисмлари у ердаги шароитнинг оғирлиги, ер етишмаслиги каби кўплаб сабаблар билан Фарғона 
водийсига кўчиб ўтган. 

ХIХ-асрнинг охирларида Туркистон ўлкасининг Сирдарё ҳамда Тошкент ҳудудларига 
савдо сотиқ ва табиблик ишлари билан 5 мингдан -6,5 минггача, Фарғонага эса 3-4 мингдан 
ортиқ савдогар ва табиблар келган. Бундай табиб ва савдогарларни илгаридан Фарғонага 
келиб турганлигини ва доимий яшаганликлари ҳам маълум. Сиёсий, иқтисодий, ижтимоий 
аҳволнинг оғирлигига қарамай XX асрнинг дастлабки йилларида Туркистон (ғарбий)га кўчиб 
ўтаётган шарқий туркистонликларнинг сони йилдан йилга ошиб борган.  

Агар 1896 йилдан 1900 йилгача Қашқардаги Россия консулхонасига 14 мингга яқин 
одам Туркистонга бориш учун виза олган бўлса, 1901-1905 йиллар оралигида консулхона 
томонидан шундай руҳсатномалардан 42,964 таси берилган [11].  

Қочиб ўтаётган уйғур муҳожирлари асосан Терек, Эргаштом, Сантош довонлари орқали 
12-15 кунда Фарғона водийсига кириб келишган. 18 кунда эса Қўқон шаҳрига етиб борган. 
Айниқса, Терек довони орқали водийнинг Ўш ва Андижон шаҳарларига келиш қулай, довон 
йўлининг умумий узунлиги 937 км-га тенг бўлган. Бу йўлни савдо карвонлари, ҳарбийлар 15-20 
кунда босиб ўтган. Довон ўта совуқ бўлганлиги сабабли муҳожир қочоқлар йўлни тез босиб 
ўтиб манзилга келишган. Қиш ойларида қочиб ўтган уйғур муҳожирлар қаттиқ 
қийинчиликларга дуч келган. Очлик ва совуқдан кўплаб қочоқлар қирилиб кетган. Шундай 
вақтларда довон одамларнинг ўликлари билан тўлиб кетган. [12]   

Ўрта Осиё худудлари Чор Россияси томонидан босиб олигандан сўнг, кўчиб 
ўтаётганларни янги ерлар очиш, ўзлаштириш мақсадида чўл ҳудудларга жойлаштирган. 
Уйғурларнинг кўчиб ўтишидан манфаатдор бўлган Чор ҳукумати плацдарм сифатида уларни 
чекка-яъни Хитой билан яқин бўлган чегара ҳудудларга жойлаштиришга зўр бериб уринган. 
Уларни ўн йиллар давомида солиқ тўловлардан озод қилди. Хўжалигини тиклаб олишлари учун 
5-7 ҳатто 10 десятинадан ер ҳам ажратган. Туркистон – генерал губернаторлиги Еттисув 
ҳудудларига кўчиб ўтган уйғур эмигрантларига 12 минг рубль ёрдам кўрсатган. [13] 

Лекин Фарғона водийсига кўчиб ўтганларнинг бирортасининг ортга қайтиб кетганлиги, 
ёки бошқа жойга кўчгани ҳақидаги маълумотлар  манбаларда қайд қилинмаган. Кўчиб ўтганлар 
иқтисодий жиҳатдан анча оғир аҳволда яшаган. Баъзи вақтларда маҳаллий ҳукумат ҳам уларни 
ер билан таъминлай олмаган. Ош вилояти ҳудуддига кўчиб ўтганларнинг (деҳконларни) 
кўпчилигини ҳукумат ер билан таъминлай олмаганлиги сабабли Фарғона водийсининг бошқа 
ҳудудларига мардикорлик, дурадгорлик ва ёлланма ишчи бўлиб кета бошлаган. Ош вилояти 
ҳудудида юзага келаётган аҳволдан ташвишланган Туркистон генерал-губернаторлиги Фарғона 
вилояти бўйича уйғур қочоқлари учун эллик минг рубль ёрдам пули ажратган.[14] 

Таъкидлаш лозимки, водий томонларга кўчиб ўтаётган уйғурлар иложи борича ғуж 
жойлашишга ҳаракат қилган. Уларнинг кўпчилиги Оқбўра дарёси воҳасининг юқори 
қисмларида, Қуршоб ва Кугарт водийсида, Ўзган, Жалолобод ва Сузоқ туманлари атрофларига 
ўрнашиб, ўз қишлоқларини ташкил қилган. [15] Янги жойлашган ҳудудларини эса илгари 
Шарқий Туркистонда ўзлари яшаган қишлоқ ва маҳаллалар номи билан атаган.[16]  

Кўчиб ўтаётган уйғур муҳожирлари ҳар доим ҳам табиий жиҳатдан қулай ҳудудларга 
жойлашмаган. Бир гуруҳ муҳожирлар, одатда ҳунарманд, пазанда ва савдогарлар шаҳар, шаҳар 
атрофларига жойлашган. Янги ерларни ўзлаштириб, барпо этилаётган қишлоқларга эса кўпинча 
чорвадор ва деҳқонлар жойлашган. 

Фарғона водийсининг Андижон, Наманган, Фарғона, Ош, Жалолобод вилоятлари уйғур 
этник гуруҳи вакиллари зич жойлашган ҳудудлар ҳисобланади. Хусусан, Андижон 
вилоятининг Андижон, Асака, Шаҳрихон, Пахтаобод, Қўрғонтепа, Жалалқудуқ, Олтинкўл 
туманларида уйғурлар томонидан XIX асрнинг иккинчи ярмидан бошлаб барпо этилган қишлоқ 
ва маҳаллалар мавжуд.[17] Натижада водийда Қашқарқишлоқ, Қашқартўпи, Қашқарий, 
Қашқарча, Уйғурқишлоқ, Уйғуробод, Тоғлик, Пайноб, Қовул, Тўкў, Пушмон, Озоқ, Ортиш, 
Тўққизоқ, Жанжал каби ўнлаб уйғур қишлоқлари учрайди.[18] 

Шунингдек, кўчиб келган уйғурларнинг водий бўйлаб жойлашувидаги ўзига хос 
хусусиятлар, яъни зич ва тарқоқ жойлашиш сабаблари таҳлил этилган. Дастлабки босқичда 
водийга келган уйғурларнинг катта қисмини Қашқарда камбағаллашган ерсиз деҳқонлар, яна 
бошқа гуруҳини эса аввал ҳам Фарғона водийсига келган савдогар, ҳунарманд ва табиблар 
ташкил этган бўлса, сўнгги кўчишда бадавлат аҳоли ҳам келган. [19] 

4.Хулосалар: 
Хулоса қилиб айтадиган бўлсак, Ўзбекистонга кўчиб келган уйғурларга нисбатан 

маҳаллий аҳоли яхши муносабатда бўладилар. Маҳаллий аҳоли уларга жуда катта моддий ва 
маънавий ёрдам беради. Ўзбек ва уйғур халқи орасидаги ўзаро бирдамлик, меҳр-оқибат улар 
ўртасидаги этногенетик ривожига ижобий таъсир кўрсатади. Ўзбекистонга кўчиб келган 
уйғурлар деҳқончилик, боғдорчилик ва уй хўжалиги билан шуғулланганлар, маҳаллий аҳоли 
уларга суғориш ишларида катта ёрдам берганлар.[20] Икки халқ ўртасидаги муносабатлар 
ҳаётнинг барча соҳаларида, хусусан, савдо, хўжалик, маданий ва оила-никоҳ 
муносабатларида жадал кечди. Уйғурлар бу ерларга кўчиб келгач ўзларининг деҳқончилик, 
ҳунармандчилик, савдо-сотиқ, уй хўжалиги, пазандачилик каби анъаналарини давом эттириб, 
уларнинг маҳаллий аҳоли билан этномаданий муносабатлари ривожланди. 

